Сәламләү.
Зөлфия. Аның гомере – дәрес

               Менә бүген дәресенең 

               Тәүге сәгате

               Тәүге сәгать, әйе, тәүге сәгать

               Бу  гомернең матур гадәте.

Үзем.    Исәнмесез, укучылар! Без сезнең белән бүген сәяхәткә чыгарбыз. Күзләрне йомдык. Аяз, матур көн. Җылы, рәхәт.

         Мөгаллимлек итеп узды гомер, 

         Насыйп булды минем өлешкә

         Күзләремнең якты нурын алды

         Чәчләремне манды көмешкә

Күз алдымнан уза берәм- берәм.

Сыйныф – сыйныф үскән буыннар.

Һәр укучым якын йөрәгемә

Һәркайсына җанда урын бар.

Руслан. Исемдә алтын сукмакка

              Тәүге аяк баскан көнем.

              Тәүге башлап мәктәп ишеген 

              Үрелеп ачкан көнем.

              Укытучым шундый назлап

              Карадың күзләремә.

              Сүнмәслек зур дәртләр салдың

              Бәләкәй йөрәгемә.

Рәсилә. Өйрәттегез безне Илсөя апа.

              Хәреф танып сүзләр ясарга.

              Кечеләрне һәрчак яратырга

             Ә зурларны хөрмәт итәргә.

        Җылы караш, назлы сүзләреңнән

        Тойдым синең йөрәк җылыңны

        Укытучым иң кадерле кешем

        Бүләк итеп ал син җырымны.

 Җыр. “Иң гүзәл кеше икәнсез”.

Азалия. Бөтен гомерен балаларга биреп

             Таңнан төнгә янып көюче.

             Күктә янган якты кояш сыман

             Тирә-юньне нурга күмүче.

              Укытучым!

             Һәрбер сүзе, җылы күз карашы

             Сабый күңеленең түренә үтүче.

             Авырлыклар килсә уртаклашып,

             Сиздермичә ярдәм итүче.

             Укытучым!

             Кирәк чакта бераз кырыс булып,

             Тыныч кына җавап бирүче
             Белем дөньясының баскычларын

             Синең белән бергә үтүче.

             Укытучым!

             Укытучым язгы кояш кебек

             Күңелемне назлап җылыта.
             Авыр чакта ярдәм кулы суза

             Сабыр сүзе белән юата.

Улым. Әни! Мин бүген синең улың гына түгел, укучың буларак та килдем. Син минем беренче укытучым да, кадерле әнием дә. Уңышлар сиңа!
Кызым. Гомер узган саен әнкәй

              Җыерчыклар арта йөзеңдә.

              Язмышыңның авыр сынаулары.

              Чагыладыр гомер көзеңдә.

              Зур сынаулар, ятимлекне җиңеп, 

              Син зур үрләр әнкәй яуладың

              Ә соңыннан кыяларны кичеп

              Тормышыңны ничек җайладың?

     Мин сокланам сиңа, әнкәй,

     Кайдан килгән шундый сабырлык.

     Синең изгелекне,  мәрхәмәтне

    Һәммәбез дә зурлап танырлык.  

Рәсимә. Мин әни буларак, кызыма тәҗрибәле укытучы, Илсөя апа Насыйбулловна белем бирүенә шатмын. Чөнки ул аңа икенче әнисе булды.Илсөя апа үзенең ягымлы карашы, киң күңеллелеге белән бала күңелен бик тиз яулап ала. Кызыма гына түгел, үзе укыта торган башка балаларга да тырышып белем бирә ул. Безнең белән дә ягъни ата-аналар белән дә тыгыз элемтәдә тора. Илсөя апага шушы катлаулы эшендә үз-үзен аямыйча эшләгәне өчен үземнең  һәм ата-аналар исеменнән зур рәхмәт әйтәсе килә.Киләчәктә дә безне һәм балаларны сөендереп катлаулы һәм җаваплы  эшендә армый-талмый эшләргә язсын аңа. 
    Алсу, Алмаз чәчәк  бирәләр.
Рәсимә.  Галәмнең серләрен белергә

              Укырга, эшләргә, төзергә
             Дус булып яшик без гомергә

            Атлыйк без, гел бергә, гел бергә.

Үзем. Яшьлегебез яшь буынга күчте

           Көчне бушка сарыф итмәдем.

           Хәләл ризык итеп каптым илнең 

           Җир, һавасын, ризык , икмәген.

         Мөгаллимлек итеп узды гомер,

         Чәчләремне манып көмешкә

        Яшь буынның якты язмышында 

        Бардыр бәлки минем өлеш тә. 

                   Чәчәк бирәләр.

      Җыр.Адашмаска давылларда,

                Без кирәк бит балаларга.

                Мәрхәмәтле бул син язмыш

                 Без үстергән балаларга.

                Хафалардан, хаталардан

                Сакла баламны ходаем.

                Хәвеф – хәтәр адым саен.

          Гомер юлың матур булсын

         Шатлык белән тулып торсын

          Йөрәк маем, балакаем.  

